
Concello de Castrelo de Miiio

Presentacion

A conciliacion da vida laboral, familiar e persoal xorde como unha estratexia
facilitadora da consecucién da igualdade efectiva de mulleres e homes, xa que esta
encamifiada a conseguir unha nova organizacion do sistema social e econémico onde
mulleres e homes poidan facer compatibles as diferentes esferas da sua vida: o
emprego, a familia, o lecer e o tempo persoal. Neste sentido, o Concello de Castrelo
de Mino, consciente das limitacidéns as que se enfronta a cidadania do municipio no
seu dia a dia para lograr o equilibrio da correcta xestion dos tempos, proponse levar

a cabo un firme compromiso en favor da conciliacién.

A conciliacién pasou a ser un tema relevante e debatido na axenda social e politica,
debido as profundas transformacions sociais e laborais 4s que estamos a asistir e
que, en gran medida, xeraron novas demandas. Asi, por exemplo, realidades como o
proceso de envellecemento da poboacién, a incorporacion das mulleres ao mercado
de traballo e & vida social, o nacemento dos novos modelos de familia, o ritmo de
vida trepidante, a dificultade para compatibilizar os horarios (laborais, lectivos, dos
servizos, etc..) e o coidado dos fillos e fillas, as enfermidades asociadas & tensién e
a ansiedade, as xornadas laborais interminables, a reducioén dos tempos para a
formacién continua e promocién profesional, etc.... dan lugar a un novo escenario no

cal se detectan novas demandas.

Para dar resposta a esta realidade, a conciliacion da vida laboral, familiar e persoal
require dunha serie de cuestidns que deben ser abordadas dende un punto de vista
integral, facéndose imprescindible, para iso, a participacién e o compromiso de
todos os axentes sociais.

Por unha banda, a posta en marcha de recursos e estruturas sociais que permitan o
coidado e atencion das persoas dependentes (menores, maiores, persoas enfermas

e persoas con discapacidade).

Asi mesmo, é necesaria unha reorganizacién dos tempos e dos espazos de traballo
asi como o establecemento de medidas nas organizacions laborais que posibiliten
as persoas traballadoras desenvolverse nas diferentes facetas da sua vida.

Nesta orde de cousas, faise imprescindible incidir sobre os estereotipos de xénero e
a reproducion dos roles tradicionais a traves dos cales mulleres e homes asumen
distintos papeis con respecto a sua implicacion no ambito familiar, no doméstico e
no laboral. Esta situacion pode explicarse no marco do sistema sexo-xénero, no cal,
a través dun proceso de socializacion diferencial, identificase a identidade de xénero
feminina co ambito doméstico e a identidade de xénero masculina co &mbito publico.

Asi é como no marco da Convocatoria de axudas para actuacions a desenvolver
polos gobernos locais dirixidas a facilitar a posta en marcha de accions para
fomentar a transversalidade de xénero na planificacion e desenvolvemento das
politicas locais, con especial incidencia no desenvolvemento e implementacion de
plans en materia de conciliaciéon e corresponsabilidade, o Concello de Castrelo de
Mifio elabora o | Plan Local de Conciliacion e Corresponsabilidade.

A conformidade e compromiso con este documento &, en definitiva, un paso firme e
decidido cara un modelo de convivencia no cal se respecten as decisions individuais
sobre os diversos &mbitos da vida e no que se favoreza a creacién dun tecido social
e econdmico homoxéneo. Supdn, por tanto, unha evidencia clara do pacto politico
que o goberno local asume para levar a cabo as actuacions recollidas no mesmo, co
propdsito de acadar o seu obxectivo principal: a harmonizacién dos tempos de vida
persoal, familiar e profesional e, en Ultima instancia de mellorar o benestar dos vecifios

e vecinas de Castrelo de Mifio.

Introducion

Contexto social

En gran medida, as pautas culturais que lexitiman e reproducen a discriminacién que,
historicamente padeceron as mulleres, ainda permanece na nosa sociedade. Para
superar estas desigualdades, un alicerce fundamental constitieo a conciliacion,
entendida como a unidn de tres aspectos que resultan inseparables: por unha banda,
o feito de garantir o acceso, a permanencia e promocién no emprego en igualdade
de condiciéns entre mulleres e homes. Por outra banda, fomentar a libre eleccién do
proxecto familiar sen que este se vexa afectado pola incompatibilidade co proxecto
profesional e a realizacion persoal e individual & que todas as persoas tefien dereito.

Falar de conciliacion e corresponsabilidade é fomentar a harmonizacion da vida
laboral, persoal e familiar, superando a visién desta como un asunto que afecta en
exclusiva as mulleres. Isto sé seréd posible a partir do reparto equitativo dos traballos
e responsabilidades asociados ao ambito doméstico e as tarefas de coidado. Esta
dificil tarefa, implica situar a probleméatica da conciliacion como unha cuestién de
gran transcendencia e cuxa solucién é responsabilidade do conxunto da sociedade.
Desde esta perspectiva é necesario, por tanto, incidir en dous aspectos, por unha
banda pér en valor o traballo non remunerado como peza fundamental do
mantemento da actividade social e econdmica, asi como do benestar das persoas
e, por outra, artellar unha redistribucion das tarefas entre as persoas que conforman
o nucleo familiar co obxectivo de que as mulleres non vexan afectada a sua vida
laboral ou persoal.

Vixencia do Plan

Para este plan establécese un periodo de vixencia de 4 anos (2018-2021), por
considerar este tempo o necesario para poder por en practica a totalidade das
actuacions previstas. A asuncion de pautas de corresponsabilidade por parte da
sociedade implica un longo proceso de concienciacion, asi como a erradicacion de
certos mecanismos, por esta razén o Plan considérase un proxecto a longo prazo.

Metodoloxia

A metodoloxia aplicada no deseno, elaboracion e implementacion deste Plan,
enmarcase nas novas férmulas de goberno, abertas, innovadoras e participativas.
Neste sentido, a intencion da corporacion municipal foi impulsar a execucion de
medidas innovadoras, totalmente adaptadas a problematica especifica da poboacién
de Castrelo de Mifio, que xeren cambios positivos en materia de igualdade,
conciliacion e corresponsabilidade.

Desde esta perspectiva, implicaronse varios actores e grupos de interese para facer
fronte aos problemas detectados de forma colaborativa, constituindo unha
comunidade de aprendizaxe, creando sinerxias e fomentando un ambiente propicio
para propor, probar, experimentar e arriscar con novas férmulas. A intencién foi propor
ideas e hipodteses, experimentando coa realidade para dar resposta ao desafio
establecido.

Unha vez impulsada a implementacion do Plan por parte da corporacion municipal,
contrataronse os servizos da empresa Atelier SOCIAL, para prestar o apoio técnico
necesario e liderar o proceso de desefio, elaboracion e implementacion do Plan Local
de Conciliacion e Corresponsabilidade.

O pproceso estruturouse nas seguintes fases:

FASE 1: Compromiso dos diferentes actores implicados.

FASE 2: Estudo diagndstico das necesidades de conciliacion no municipio.

FASE 3: Proposta das areas de intervencion.

FASE 4: Desefo e redaccion do Plan de Conciliacion.

FASE 5: Difusion e comunicacion do Plan.

FASE 6: Implementacion do Plan.

FASE 7: Seguimento e avaliacion do Plan.
En coherencia co exposto anteriormente, e coa finalidade de traballar desde unha
perspectiva mais ampla e innovadora, a metodoloxia prevista para o deseno,

elaboracién e implementacion do Plan, estivo marcada pola aplicacion do Design
Thinking (D.T.)

Esta ferramenta, baséase principalmente en adoptar, & hora de afrontar un reto, a
forma de pensar e o proceso de traballo que habitualmente aplican no &mbito do
desefo, e un aspecto indispensable era que o equipo responsable de aplicala e de

xerar soluciéns fose multidisciplinar.

A través deste instrumento, eminentemente practico, un mesmo problema é
abordado desde diferentes perspectivas o que permite expor multiples opciéns de
solucion. Asi mesmo, a realizacién dun mapa de empatia permitenos cofiecer os
motivos reais que se esconden tras as necesidades das persoas destinatarias do Plan,
neste caso necesidades vinculadas 4 falta de conciliacién. A identificacion destes
“insights”, permite definir, de forma mais axustada, as demandas asociadas a
corresponsabilidade coas que conta a poboacion de Castrelo de Mifio.

A partir de aqui desenvdlvese o proxecto e as iniciativas até chegar a unha especie
de prototipo funcional que se experimento cun publico obxectivo para obter a
necesaria retroalimentacion para introducir as melloras necesarias antes de por
realmente en marcha estas acciéns. A aplicacién desta dindmica supon un importante
aforro econdmico e de tempo, ademais de aumentar notablemente as posibilidades
de éxito futuro xa que se parte das necesidades reais identificadas.

Neste sentido, a hora de xerar soluciéns a nivel municipal (que poden ser medidas,
servizos, estratexias, proxectos, etc.), € fundamental centrarse nas necesidades das
persoas destinatarias do Plan respondendo & pregunta de qué problema en concreto
necesita resolver esta persoa ou grupo de persoas? Unha vez identificada a resposta,
a aplicacion do D.T, permite:

OBSERVAR
para identificar as necesidades das persoas destinatarias do Plan.

IDEAR
para xerar solucions que dean resposta a esas necesidades.

POR EN MARCHA
| a partir da resposta a implementacion das mellores soluciéns.

<@ apostamos polaigualdade - A 13 }‘



Plan local de conciliacion e corresponsabilidade )

Marco lexislativo de referencia

Desde o punto de vista legal, o marco de referencia foi evolucionando de forma
simulténea & aparicion das diferentes politicas publicas que se foron desenvolvendo
en materia de conciliacion e corresponsabilidade, tanto a nivel europeo, nacional,
autondmico e local:

CONTEXTO EUROPEO

No contexto europeo debemos destacar primeiramente, o Tratado de Roma e o
Tratado de Amsterdam, asi como as suias correspondentes Directivas. Neste sentido,
as disposicions de obrigado cumprimento mais directamente relacionadas cos
dereitos de conciliacién que se incorporaron ao ordenamento xuridico espafiol, foron:

A directiva 86/613/CEE do Consello do 11 de Decembro de 1986, relativa a aplicacion
do principio de igualdade de trato entre homes e mulleres que exercen unha
actividade autonoma, incluidas as actividades agricolas, asi como sobre a proteccion
da maternidade, regulando aspectos como a aprobacién dun subsidio por
maternidade para as mulleres autébnomas

A directiva 92/85/CEE do Consello, de 19 de Outubro de 1992, relativa & aplicacién
de medidas para promover a mellora da seguridade e da saide no lugar de traballo
da traballadora embarazada, que dese a luz ou en periodo de lactacién

A directiva 96/34/CE do Consello, de 3 de Xufio de 1996, relativa ao Acordo marco
sobre o permiso parental. Esta ultima establecia a duracién minima dun permiso
parental en tres meses, para mulleres e homes traballadores, que podia ser ampliado
polos Estados membros con disposicions mais favorables. Esta directiva foi
derrogada pola Directiva 2010/18/UE, que amplia a duracion minima deste permiso
parental a catro meses.

Outra das Directivas, a 2010/41 UE, pola sUa banda, derroga a anteriormente sinalada
Directiva 86/613/CEE, co fin de mellorala. Desta forma, establécese para as
traballadoras autbnomas, conxuxes ou parellas de feito de homes autbnomos que
participen na mesma actividade ou que realicen actividades auxiliares, a posibilidade
de concederlles, de conformidade co dereito nacional e de forma obrigatoria ou
voluntaria, un subsidio por maternidade de, como minimo, catorce semanas.

En 2015, levouse a cabo unha revision da Directiva 92/85/CEE e o Parlamento
inclinouse por un permiso de maternidade retribuido integramente mais prolongado,
concretamente de vinte semanas. Debido a que o Parlamento e o Consello non
lograron chegar a un acordo en relacion a proposta da Comision, esta foi retirada e
substituida por unha folla de ruta sobre “Un novo comezo para afrontar os retos da
conciliacion da vida laboral e a vida privada das familias traballadoras”, Comunicacién
da Comisién ao Parlamento Europeo, ao Consello, ao Comité Econémico e Social
Europeo e ao Comité das Rexidns. Unha iniciativa para promover a conciliacion da
vida familiar e profesional das persoas proxenitoras e as coidadoras, do 27 de abril
de 2017. Con esta iniciativa preténdese revisar e modernizar o actual marco xuridico
das politicas da Unién Europea, introducindo medidas, tanto de caracter lexislativo
como non lexislativo.

A NIVEL ESTATAL:

Respecto ao ordenamento xuridico espanol, un fito fundamental, na transferencia dos
mandatos europeos ao ambito nacional, foi a aprobacién da Lei 39/1999, de 5 de
novembro, para promover a Conciliacién da Vida Familiar e Laboral das Persoas
Traballadoras. Esta lei contemplou a transposicion a lexislacion espafiola das directrices
marcadas pola normativa internacional e europea en materia de permisos de
maternidade, permisos parentales e de traballo a tempo parcial. A Lei supon un
recofiecemento do importante cambio social que supuxo a incorporacién das mulleres

ao mercado laboral e da complexa problemética que esta situacion implica.

A través desta lei, ordénase e intégrase a normativa existente, dispersa até o momento,
en materia de permisos de maternidade, excedencias e reducions de xornada para o
coidado de fillas e fillos, asi como os permisos puntuais por razéons familiares. Ademais
incorpdranse aspectos novos, como a ampliacion dos permisos de coidado de fillos e
fillas en todos os casos, incluido o acollemento pre adoptivo ou temporal, ou a extensiéon
dos permisos para o coidado doutras persoas familiares (diferentes de fillas e fillos e até
un segundo grao de parentesco) que non poidan valerse por si mesmas.

Posteriormente, en 2007, a aprobacion da Lei Orgénica 3/2007, de 22 de marzo, para a
Igualdade Efectiva de Mulleres e Homes (LOIEMH) supuxo un avance definitivo no
camino cara & conciliacién. Esta lei, no seu artigo 51, materializa o compromiso de
corresponsabilidade ao asignar un papel crave as Administraciéns Publicas, en tanto
que estas deben facilitar a conciliacion da vida persoal, familiar e laboral, sen menoscabo

da promocién profesional, asi como fomentar a formacion en igualdade, tanto no acceso

ao emprego publico como ao longo da carreira profesional.

A LOIEMH contempla un conxunto de medidas, en todos os ambitos da vida politica,
xuridica e social, encamifiadas a conseguir a igualdade laboral, de acceso ao emprego
publico e na Seguridade Social. Apdstase polo Principio de Igualdade e a sua tutela,
incluindo politicas publicas para alcanzala. Asi mesmo, establécese a lgualdade de trato
no acceso a bens e servizos e a creacion do Consello de Participacién da Muller como

canle de implicacion das organizacions de mulleres.

Igualmente, tenta evitar a segregacion laboral e eliminar as diferenzas retributivas, asi
como lograr unha maior paridade nos érganos de decision das grandes empresas
privadas e publicas. Destacar, asi mesmo, a intencion da Lei de apoiar o crecemento do

empresariado feminino e o valor do traballo das mulleres, incluido o doméstico.

Por ultimo, en relacién a outras medidas complementarias ao marco lexislativo, cabe
destacar o Plan Estratéxico de Igualdade de Oportunidades 2018-2021, que actualmente
se atopa en proceso de elaboracion.

A NIVEL AUTONOMICO

Neste nivel, mencionar a condensacién das leis que tefien como obxecto directo a
regulacion en materia de igualdade a través da aprobacion do Decreto lexislativo
2/2015, do 12 de febreiro, polo que se aproba o texto refundido das disposiciéns
legais da Comunidade Auténoma de Galicia en materia de igualdade, co cal quedan

expresamente derrogadas as seguintes normas:
« A Lei 7/2004, do 16 de xullo, galega para a igualdade de mulleres e homes.
- A Lei 2/2007, do 28 de marzo, do traballo en igualdade das mulleres de Galicia.

« A Lei 7/2010, do 15 de outubro, pola que se suprime o organismo auténomo Servizo
Galego de Promocién da Igualdade do Home e da Muller e se modifican determinados
artigos da Lei 2/2007, do 28 de marzo, do traballo en igualdade das mulleres de Galicia.
Pola relevancia e a especificidade que supdn o tratamento lexislativo da violencia de
xénero, permanece vixente a Lei 11/2007, do 27 de xullo, galega para a prevencion e o
tratamento integral da violencia, ainda que o citado Decreto lexislativo 2/2015 derroga

tamén expresamente as disposicions adicionais quinta e sétima de devandita lei,
relativas ao Consello Galego das Mulleres asi como & Comision Interdepartamental

da Igualdade, que se integran no novo texto.

Este Decreto lexislativo dedica o seu Titulo IV ao “Apoio & conciliacién e &
corresponsabilidade”, recofiecendo como principio xeral no seu artigo 85 (Capitulo
I) que “de cara ao exercicio dos dereitos de conciliacion da vida persoal, familiar e
laboral, como manifestacion do dereito das mulleres e os homes 4 libre configuracién
do seu tempo, promoverase a corresponsabilidade a través da reparticion entre
mulleres e homes das obrigacions familiares, das tarefas domésticas e do coidado
de dependentes mediante a individualizacién dos dereitos e o fomento da sua
asuncion por parte dos homes e a prohibicion de discriminacion baseada no seu libre

exercicio”.

Asi mesmo, integran o Titulo IV do Decreto dous capitulos mais: o Capitulo II, dedi-
cado as medidas de conciliacién e corresponsabilidade no ambito do emprego pu-
blico e o Capitulo lll, no cal se agrupan as disposiciéns relacionadas coa promocién
autondmica de medidas municipais de conciliacion e que, a sUa vez, se estruturan en
tres seccions: “Disposicidns xerais”, “Bancos municipais do tempo” e “Plans de pro-

gramacion do tempo da cidade”.

Por outra banda, cabe mencionar tamén a Lei 3/2011, do 30 de xufio, de apoio & familia
e & convivencia de Galicia, cuxo capitulo V dedicase & “Conciliacion da vida persoal,
familiar e laboral”. Desta forma, na Seccién 2° describense as accidns contempladas
pola Administracién autondmica nos diferentes ambitos de actuacidon (no @mbito edu-

cativo, a empresa e emprego publico, na sensibilizacion social e na comunicacion).

No que se refire aos diferentes plans autondmicos no ambito da igualdade e a con-

ciliacion, hai que facer referencia aos seguintes:

® VIl Plan Estratéxico de Galicia para a igualdade de oportunidades entre
mulleres e homes 2017-2020.

® Plan galego de Conciliacién e Corresponsabilidade 2018-2021, a sua vez
relacionado co Plan Estratéxico de Galicia 2015-2020 (PEG).

® Plan de actuaciéns para a igualdade nos centros educativos de Galicia 2016-
2020.

A NIVEL LOCAL

A nivel local, o marco de actuacion esta determinado pola aprobacion do |l Plan de
Igualdade de Oportunidades de Mulleres e Homes 2016-2019 a través do cal se pre-
tende dar resposta aos seguintes obxectivos especificos:

e Achegar & poboacién do Concello de Castrelo de Mifo, e ds mulleres en
particular, a informacién, formacién e recursos necesarios para que participe
mais activamente do dindmica socio comunitaria do Municipio.

® Promover a igualdade de oportunidades da muller, tanto no acceso ao
mercado de traballo, como na participacion na vida social e cultural do

Municipio.

® Mellorar o equilibrio na reparticiéon de responsabilidades asi como, na reparti-
cion do tempo de lecer.

® Potenciar a difusion e coflecemento dos recursos existentes para garantir a
asistencia a mulleres vitimas de violencia de xénero, facilitando o seu acceso
aos mecanismos de denuncia. Evitar comportamentos violentos contra as

mulleres.

® Promover condutas alternativas & violencia para a resolucion de conflitos, as

relaciéns de convivencia e o bo trato entre homes e mulleres.

Estes obxectivos materializanse en diferentes medidas articuladas, de forma
estruturada, en tres dreas de actuacion sobre as que actualmente se esta traballando:

o Acceso & informacion, formacion e recursos
e Participacién e empoderamento

6 Prevencién e intervencion sobre a violencia de xénero

Principios de actuacion

A elaboracion do Plan Local de Conciliacion e Corresponsabilidade do Concello de
Castrelo de Mifio, estd guiada por unha serie de principios de actuacién que orientan,
tanto o seu desefio como a suia implementacién:

COMPROMISO CO PRINCIPIO DE IGUALDADE DE
OPORTUNIDADES

En coherencia co reflectido na Lei 3/2007, de 22 de marzo, para a Igualdade Efectiva
de Mulleres e Homes (que insta &s administracions locais a promover este principio),
este plan asume o compromiso coa igualdade de oportunidades. O principio de
igualdade de oportunidades esta intrinsecamente relacionado cos valores de
corresponsabilidade, polo que, s6 establecendo obxectivos que persigan a igualdade
real e efectiva dos dereitos e oportunidades de mulleres e homes, se podera lograr
unha sociedade que goce dunha conciliaciéon corresponsable.

Coa aplicacion do principio de igualdade a través do Plan, preténdese detectar e
corrixir calquera situacién de desigualdade e/ou discriminacion que afecte &
poboacion de Castrelo de Mifo, coa finalidade de que mulleres e homes compartan
responsabilidades nas areas do traballo doméstico e da atencién a persoas
dependentes. Este equilibrio de ambos os sexos entre a esfera familiar, laboral e
persoal permitira unha mellor xestion dos tempos, un acceso e/ou permanencia no
mercado laboral en igualdade de condiciéns e en xeral, unha participacion social e
econdmica mais equitativa.

O compromiso co principio de igualdade de oportunidades no desefo e
implementacién do Plan, iniciarase de forma conxunta nas diferentes areas a nivel
municipal, para, posteriormente, facerse extensivo a poboacion en xeral.

COEDUCACION

Non podemos asumir un cambio social en relacion & conciliacidén sen ter en conta un
valor complementario ao principio de Igualdade de Oportunidades como é a
coeducacion. Aplicar un enfoque coeducativo, implica recofecer as potencialidades
de mulleres e homes dunha forma integral, fomentando a convivencia e evitando
realizar calquera tipo de discriminacion por razén de sexo.

Neste sentido o Plan contempla un eixo estratéxico que ten como obxectivo prioritario
desenvolver unha cultura de fomento da corresponsabilidade e a coeducacién como
valores clave dunha sociedade igualitaria. As actuacidéns previstas para dar
cumprimento aos obxectivos deste eixo, pofien en valor actitudes, saberes e
capacidades de mulleres e homes libres de estereotipos de xénero.

COMPLEMENTARIEDADE

Desde un primeiro momento, no desefo e implementacién do Plan tivéronse en
consideracion as medidas e linas de actuacién que, en materia de Igualdade de
Oportunidades se vifian tomando a nivel municipal.

Neste sentido cabe mencionar a execucion do actual Plan de Igualdade de
Oportunidades de mulleres e homes (2016-2019), a través do cal se pretende traballar
a aplicacion da transversalidade de xénero, asi como a erradicacion das
desigualdades entre ambos os sexos, tomando como punto de partida a aplicacién
dos seguintes principios metodoldxicos:

® \Visibilidade: facer visibles os problemas e necesidades especificas das
mulleres do Concello.

e Actividade: as accions implementadas tefien por obxecto estimular que as
propias persoas destinatarias sexan axentes activos nos procesos de
aprendizaxe, asumindo o liderado das iniciativas dirixidas a alcanzar a igualdade
efectiva.

® Transversalidade: como xa se comentou anteriormente, para poder dar unha
resposta integral e eficaz &s necesidades especificas en materia de igualdade,
o principio de igualdade entre homes e mulleres debe estar presente na

totalidade das areas municipais. A igualdade de oportunidades non é un
dereito que se poida departamentalizar, sendn que, para ser real e efectivo,
precisa facerse extensivo aos diferentes ambitos nos que mulleres e homes
conviven, tentando incorporar a perspectiva de xénero a todos os ambitos da
vida municipal, econdmica, cultural, etc.

® Adaptabilidad: Os programas contemplados no Plan estédn adaptados e
axustados as necesidades, intereses e probleméticas reais da poboacion de

Castrelo de Mino.

® Flexibilidade: na aplicacion do Plan estéa prevista a realizacion dunha avaliacion
constante que permita anticipar calquera tipo de disfuncionalidad, para poder

tomar as pertinentes decisions de mellora.

® Participacion: aintencién da Corporacién Municipal é facer que este Il Plan Mu-
nicipal de Igualdade, se convirta nun foro de debate social.

Debido a que a lgualdade de Oportunidades € un dereito do conxunto da sociedade,
fomentarase en todo momento a participacién e cooperacidn con outras
administracions, axentes sociais e econdmicos, asi como instituciéns, organismos e
entidades que representan & poboacion nos diferentes ambitos (achegando opinidns,

manifestando necesidades, ofrecendo propostas e expresando intereses).

Asi mesmo, en coherencia con este principio, a través do Plan Local de Conciliacion
e Corresponsabilidade garantese a participacion de representantes da cidadania na

planificacion, o desenvolvemento, o seguimento e avaliacion do Plan.

SISTEMATIZACION

A aplicacion de protocolos de actuacion e de avaliacion, tanto na implementacion do |
Plan Municipal de Ilgualdade como neste, € un dos principios de actuacion municipal.

Desta forma, a través da implementacién do Plan Local de Conciliacion e
Corresponsabilidade do Concello de Castrelo de Mifo, preténdese potenciar e
complementar os efectos positivos da aplicacion do Il Plan de Igualdade de
Oportunidades de mulleres e homes (2016-2019), asi como das actuacions en materia
de igualdade e conciliacién desenvolvidas a nivel comarcal, rexional e estatal.

<@ apostamos polaigualdade > A 21 }




Plan local de conciliacién e corresponsabilidade )

ENFOQUE INTEGRAL

A complexa natureza da conciliacién, como estratexia para harmonizar as esferas per-
soal, familiar e laboral, esixe abordar o reto de traballar por unha sociedade méis co-
rresponsable desde multiples perspectivas de intervencion. Neste sentido, os
obxectivos especificos contemplados no Plan, asi como as medidas e actuacions
planificadas para dar cumprimento a estes obxectivos, son complementarias e estan
concibidas desde unha perspectiva integral.

PERSPECTIVA DE XENERO

A perspectiva de xénero é unha categoria de analise cuxa aplicacién a politicas,
investigacions ou programas de intervencion, permite recofiecer as relacions de
poder que se dan entre ambos sexos e que, xeralmente, son discriminatorias para
as mulleres. Asi mesmo, estas relacions son froito dunha construcién social e varian
en funcién das diferentes culturas e do momento histérico, polo que poden ser
modificadas.

No desefio e implementacion do Plan, tivose en conta a aplicacion deste enfoque,
xa que fomenta a analise e comprension das caracteristicas que definen a mulleres
e homes de maneira especifica, asi como as stias semellanzas e diferenzas. Desde
este enfoque poden analizarse aspectos como as posibilidades vitais dunhas e
outros, as sUas expectativas, as sUas oportunidades e, sobre todo, as barreiras que
se atopan para acceder, en igualdade & participacién social e econémica.

LINGUAXE NON SEXISTA

A través da linguaxe nomeamos a realidade, interpretamola e creamola simbolicamente
cando facemos abstraccions. A linguaxe xoga un papel moi importante na construciéon
do imaxinario social e constitle un dos factores de socializacion diferencial (xunto coa
contorna familiar, os medios de comunicacion social, o grupo de iguais e o sistema
educativo). Unha linguaxe que non atenda ao criterio de igualdade, transmite unha vision
sexista da realidade e ten un impacto negativo na construcién dunha sociedade
igualitaria. O uso dunha linguaxe sexista, supon un lastre na aplicacién do principio de
igualdade, xa que invisibiliza s mulleres, dificulta a sua identificacion, as desvaloriza e
contrible a perpetuar estereotipos de xénero.

Por este motivo, a nivel municipal, téntase prestar especial atencidn & transmision de
estereotipos de xénero, tanto a través da linguaxe como de imaxes en todo o material
de difusién elaborado, asi como nas comunicacions efectuadas na administracion local,
tanto a nivel interno como externo.

EIXO 1: Promocion do cambio

de valores e crenzas ao redor
da conciliacion

OBXECTIVO ESPECIFICO 1

O.E.1 Desenvolver unha cultura de fomento da corresponsabilidade e da coeduca-

cion como valores fundamentais dunha sociedade igualitaria.

MEDIDA 1

OELMI. Implementacion de campanas de sensibilizacién destinadas a favorecer
modelos de convivencia baseados na coeducacion, a igualdade e a
corresponsabilidade.

Actuacions

OELMI. Act.l. Presentar a través dos habituais medios de comunicacion locais, o |
Plan Municipal de Conciliacién destinado & poboacion en xeral e en colaboracion cos
axentes sociais.

OE1.M1. Act.2. Elaboracién de material divulgativo (carteis, folletos, adhesivos, etc.)
co fin de promocionar o Plan no seu conxunto e a conciliacion e a corresponsabilidade
en particular.

OE1.M1. Act.3. Desenvolvemento, en colaboracién coa comunidade educativa, dun
programa de intervencion desde a perspectiva de xénero, destinado a traballar os

valores ao redor da conciliacion e a coeducacion.

OEIL.MI1. Act.4. Deseno, en colaboracién co tecido asociativo, de accidns destinadas
a sensibilizar acerca dos usos de tempo e a conciliacién da vida persoal, familiar e
laboral.

OE1.M1. Act.5. Realizacion, con motivo do Dia Internacional da Muller (8 Marzo) e do
Dia Internacional da Eliminacion da Violencia contra a Muller (25 Novembro) de cam-
pafas de sensibilizacidon nas que se incida na necesidade de camifiar cara a unha so-
ciedade mais corresponsable e igualitaria.

OEL.M1. Act.6. Organizacién, en colaboracion co tecido asociativo, dun concurso fo-
tografico coa tematica “Sen corresponsabilidade non hai igualdade” (destinado a po-
boacion en xeral con participacion por categorias).

OEL.M1. Act.7. Organizacion, en colaboracién coa comunidade educativa, dun
concurso de artes plasticas (no que teran cabida varios formatos), coa tematica “Na
mifia casa apostamos pola corresponsabilidade”.

OEI1.M1. Act.8. Apertura dunha caixa de correos de suxestidns “online” a través do
cal recoller as demandas da poboacion en materia de conciliacion.

OELML. Act.9. Promocidn, nas campafias municipais, dunha imaxe de mulleres e homes
libre de estereotipos e favorecedora da conciliacion e a corresponsabilidade.

OELMI. Act.10. Atencion ao uso dunha linguaxe non sexista nas comunicacions, tanto

internas como externas, a nivel municipal.

OE1.M1. Act.11. Aproveitar as actividades extraescolares como instrumento de
concienciacién cara a unha cultura familiar mais corresponsable.

OEILMI. Act.12. Implantacién de acciéns especificas destinadas aos colectivos en
situacion de especial vulnerabilidade, a través das cales traballar valores de
coeducacion e corresponsabilidade.

OEL.M1. Act.13. Realizar unha campana de sensibilizacién destinada aos homes co
fin de reflexionar sobre valores de corresponsabilidade e adquirir un compromiso

para a reparticion de tarefas domésticas e de coidados libre de rumbos de xénero.

EIXO 2: Potenciacion de servizos

e recursos municipais
favorecedores da conciliacion

OBXECTIVO ESPECIFICO

OE.2. Fortalecer os servizos de apoio a conciliaciéon (dirixidos aos diferentes colec-
tivos: infancia, persoas maiores, persoas con discapacidade e/ou en situacion de de-
pendencia), adecuando a oferta en funciéon das necesidades detectadas.

MEDIDA 1

OE2.M1. Propiciar que os nucleos familiares con persoas en situacion de dependencia
e/ou discapacidade ao seu cargo poidan mellorar o seu nivel de conciliacién.

Actuacions

OE2.M1. Act.l. Impulsar un servizo municipal de atencion a persoas dependentes
destinado a aqueles/as usuarios/as que desexen asistir a actividades de caracter
formativo, informativo ou ludico e a sua participacién se vexa condicionada polas
cargas familiares.

OE2.M1. Act.2. Revisar e ampliar a oferta da vivenda comunitaria, asi como a
cobertura do Servizo de Axuda a Domicilio.

OE2.M1. Act.3. Promover e difundir o uso xeneralizado do servizo de Tele-asistencia
e de Axuda a domicilio.

OE2.M1. Act.4. Impulsar a implementacion dun programa especifico de apoio & Pro-
cura Activa de Emprego daquelas persoas que tivesen que abandonar o mercado la-
boral para dedicarse a tarefas de coidado.

OE2.M1. Act.5. Desenvolver un programa especifico de promocion do emprego a
través do cal orientar a creaciéon de empresas cara a servizos favorecedores da

conciliacioén.

OE2.M1. Act.6. Apoiar a posta en marcha dunha “casa do maior” para a atencién de
persoas dependentes.

OE2.M1. Act.7. Reforzar e promocionar o uso do servizo de transporte baixo demanda

ofrecido polas persoas voluntarias de proteccién civil.

OE2.M1. Act.8. Consolidar a prestacién de servizos como os campamentos de veran
ou as actividades extraescolares como verdadeiros elementos de promocién da

conciliacion.

EIXO 3: Optimizacion na

xestion dos tempos

OBXECTIVO ESPECIFICO

OES3. Articular unha nova cultura na xestiéon dos tempos que favoreza unha concilia-
cion efectiva entre a vida persoal, familiar e laboral.

MEDIDA 1

OE3.M1. Promover, a nivel municipal, melloras na xestiéon do uso do tempo entre os
diferentes colectivos.

Actividades

OE3.ML1. Act.l. Estudar a reapertura do Banco Municipal do Tempo, como ferramenta
favorecedora da conciliacién, prestando atencion directa por parte do Concello & sua

posta en marcha, organizacion e xestion.

OE3.M1.Act.2. Promover, entre toda a poboacidn, o uso das novas tecnoloxias da in-
formacion e a comunicacion como ferramentas que simplifican e acurtan os trémites
e xestions.

OE3.M1. Act.3. Programar formacién relacionada coa xestion eficaz dos tempos no
ambito doméstico, incidindo na necesidade dunha reparticién igualitaria das tarefas

e os tempos.

OE3.M1. Act.4. Implementar, a nivel municipal, acciéns de recofiecemento
institucional destinadas a aquelas empresas que conten con medidas que favorezan
a conciliacion.

OES3.M1. Act.5. Programar talleres formativos relacionados coa xestion eficaz do
tempo e a prevencion e manexo da tension, desde a perspectiva de xénero.

OE3.M1. Act.6. Fortalecer e difundir, entre os diferentes colectivos, os servizos
prestados pola administraciéon electréonica e non presencial nas administracions
publicas.

OE3.M1. Act.7. Adaptar a oferta deportiva, formativa e ludica prestada a nivel
municipal, &s franxas horarias nas cales a poboacién con necesidades de conciliaciéon
pode aumentar o seu nivel de participacion.

OE3.ML1. Act.8. Apoiar, a nivel municipal, unha cultura de atencion ao lecer e o tempo

libre necesaria para un correcto desenvolvemento persoal.

MEDIDA 2

OE3.M2. Sensibilizar cara a novos modelos na xestidon dos tempos e 0s espazos na
administracion local, impulsando a adquisicién de compromisos municipais nestas
materias.

Actividades

OE3.M2. Act.l. Identificar e promover boas practicas municipais que favorezan a con-

ciliacién e o equilibrio entre ambos os sexos no uso dos tempos.

OE3.M2. Act.2. Impulsar a planificacion e xestidn municipal desde a perspectiva de
xénero, incidindo en novas variables como o factor tempo ou o uso dos espazos

segundo o sexo.

OE3.M2. Act.3. Revisar os horarios das actuais rutas de transporte en funcién do
numero de conexions establecidas cos espazos de uso comercial, servizos sanitarios,
educativos, de atencion a menores e persoas maiores e/ou dependentes.

OE3.ML1. Act.4. Revisar os horarios de prestacion de servizos a nivel municipal baixo
criterios que permitan harmonizar os tempos das familias con menores ou persoas
maiores e/ou dependentes ao seu cargo.

EIXO 4: Coordinacion
estratéxica interna (entre os diferentes

departamentos municipais) € externa
(cos axentes sociais)

OBXECTIVO ESPECIFICO1

OEA4.1. Promover, desde un enfoque integral, a coordinacién interdepartamental,
co fin de implementar medidas municipais que incidan na mellora da igualdade e a

conciliacion.

MEDIDA 1

OE4.1.M1. Sentar as bases para incluir a transversalidade de xénero nas politicas
municipais, integrando a perspectiva de xénero e medidas para a conciliacion nas
diferentes areas.

Actividades

OE4.1.M1. Act.1. Fomentar e difundir, entre o persoal que traballa no Concello de
Castrelo de Mifio, os dereitos de conciliacién e as férmulas de traballo que permiten
conciliar a actividade laboral e a vida privada.

OE4.1.M1. Act.2. Favorecer a consecucion dun compromiso entre os diferentes
érganos municipais, que permita a implementacién do Plan de Igualdade e do Plan
Municipal de Conciliacién de forma coordinada.

OE4.1.M1. Act.3. Incluir, como criterio a valorar nos pregos de condiciéns das con-
trataciéns municipais, a presenza de medidas favorecedoras da conciliacién e a igual-
dade nas empresas que presentan a concurso as suas propostas.

Impulsar a creacién dunha Comision Interdepartamental para
traballar en asuntos relacionados coa igualdade e a conciliacion.

Crear unha caixa de correos de Suxestions Online, a través do cal a
poboacién poida achegar as suas necesidades e propostas en materia de
corresponsabilidade e igualdade.

Impulsar acordos co tecido empresarial para favorecer a implementaciéon
efectiva de medidas de conciliacion, flexibilidade horaria e igualdade.

Realizar, co obxectivo de establecer sinerxias, reuniéns e charlas
informativas co persoal directivo das empresas do municipio, asi como representantes
de Asociacions empresariais da zona.

Programar actividades de informacién, sensibilizacion e formacion
destinadas ao tecido empresarial, nas que se traballen os valores de igualdade e
conciliacion, asi como os beneficios que a asuncién destes valores trae 8 empresa.

Establecer un convenio de colaboracién coas empresas para que
estas incluan boas practicas en materia de conciliacion, creando un distintivo de
empresa favorecedora da conciliacion.

Asesoramento técnico, a través de titorias en igualdade e
conciliacion, destinado ao empresariado do municipio para a adopcion de medidas
de corresponsabilidade e a implementacion de plans de igualdade.

Realizar actividades de informacién e sensibilizacién entre o colectivo
de persoas traballadoras do municipio, para incidir na importancia de demandar os
seus dereitos laborais e fomentar a conciliacion.

Seguimento e avaliacion

O proceso de seguimento e avaliacion deste Plan da resposta & necesidade de
verificar que as medidas a implementar axistanse perfectamente aos obxectivos

establecidos, satisfacendo as necesidades detectadas na fase de diagndstico.

A avaliacion cumprird cunha dobre funcién, por unha banda unha funcion de control,
xa que pretende un seguimento de como se desenvolveron as actuacions previstas,
si foron ou non realizadas, en que prazo e por outra banda unha funcién orientadora,
xa que busca axudar a readaptar o Plan e permitir que os plans sucesivos consideren

a aprendizaxe adquirida, mediante:

Cuestionarios de Avaliacion, dirixidos as persoas participantes nas distintas
actividades realizadas, asi como aos axentes implicados, co obxectivo de medir, de
forma cuantitativa, o grao de cumprimento dos obxectivos marcados, e con caracter

cualitativo, o grao de satisfaccion de expectativas.

Fichas de seguimento das actividades cun formato dividido en duas partes,
recollendo por unha banda o detalle e descricidn da actividade prevista, e por outra
os datos, co correspondente resumo da avaliacién e resultados da mesma, primando

o formato electrénico, para facilitar o proceso.

Memoria: a modo de documento resumen final onde se recolla toda a informacion

relativa as actuacions realizadas.
Para contribuir a avaliacion do proxecto establécense os seguintes indicadores:
Sobre os resultados:

® Grao de cumprimento dos obxectivos previstos
o Nivel de correccion das desigualdades detectadas no diagndstico.

e Grao de consecucion das actuaciéns previstas

Sobre o proceso:

® Nivel de desenvolvemento das accidns emprendidas.

e Numero de persoas participantes

® Numero de accidns desenvolvidas

® Grao de dificultade atopado/percibido no desenvolvemento das accions.
® Tipo de dificultades e solucidons emprendidas.

® Cambios producidos nas acciéns durante o desenvolvemento do Plan.

Sobre o Impacto:

® Nivel de coflecemento da conciliacién e a corresponsabilidade
® Cambios culturais da poboacion

® \ariacion do descenso de poboacién

Asi mesmo, para a comunicacién do proxecto considérase necesario a creacion de
espazos en internet e redes sociais que axuden a interactuar coa poboacion, pero
tamén con todas aquelas persoas interesadas no tema, pois no fondo tratase dunha
experiencia nova, tanto pola sia metodoloxia, como por ser aplicada esta a un con-
texto rural con poboacion envellecida.

Ademais estd prevista a publicacion da experiencia en revistas ou blogs
especializados en temas de conciliacion e corresponsabilidade, independentemente
do resultado da mesma, posto que sexa esta positiva ou negativa, resultara
interesante conecer o porqué dun ou doutro resultado.

Igualmente valdrase a posibilidade de organizar e/ou participar en eventos, semina-
rios, conferencias.. para a presentacion das aprendizaxes que se poidan extraer do
proxecto.

Consideraremos como indicadores de resultado na comunicacién do proxecto os
seguintes:

® Presenza en internet e redes sociais
e Numero de visitas, seguidores, e interaccidns xeradas
® Numero de publicacions realizadas

e Numero de eventos nos que se presenta a iniciativa

